Հիմնավորում

«Անչափահասներին իրենց մշտական բնակության պետություններ վերադարձնելու հարցերով ԱՊՀ մասնակից պետությունների համագործակցության մասին 2002 թվականի հոկտեմբերի 7-ի Համաձայնագրի և դրան կից Կիրարկման արձանագրության մեջ փոփոխություններ կատարելու մասին Արձանագրության ստորագրման նպատակահարմարության վերաբերյալ


	  «Անչափահասներին իրենց մշտական բնակության պետություններ վերադարձնելու հարցերով ԱՊՀ մասնակից պետությունների համագործակցության մասին» Համաձայնագիրը 2002թ. հոկտեմբերի 7-ին Մոլդովայի Հանրապետության Քիշնև քաղաքում ստորագրվել և վավերացվել է ԱՊՀ մասնակից պետությունների կողմից՝ բացառությամբ Վրաստանի, իսկ Մոլդովային Հանրապետությունը 2014թ. հունիսի 10-ից դադարեցրել է իր մասնակցությունը Համաձայնագրին։ Հայաստանի Հանրապետությունը նշված Համաձայնագիրը վավերացրել է 2004թ. հունիսի 10-ին։ 
	Վերոնշյալ Համաձայնագրի դրույթների համաձայն Կողմերի իրավասու մարմինները հարցման հիման վրա միմյանց աջակցություն են ցուցաբերում առանց խնամակալության մնացած անչափահասների հետախուզման և նրանց մշտական բնակության պետություն վերադարձնելու գործում:
Եթե սահմանվում է, որ մասնագիտացված հիմնարկությունում տեղավորված անչափահասը մյուս պետության կողմից հետախուզվում է քրեական պատասխանատվության ենթարկվելու կամ դատավճռի կատարման համար, նա կարող է հանձնվել տվյալ պետությանը միջազգային պայմանագրերով նախատեսված հիմքերով կամ կարգով: 
Կողմերը պարտավորվում են մասնագիտացված հիմնարկություններում տեղավորված բոլոր անչափահասների համար ստեղծել բարենպաստ և հավասար պայմաններ:
Անչափահասների մասնագիտացված հիմնարկություններում պահելու հետ կապված ծախսերը կրում է այն Կողմը, որի պետության տարածքում դրանք առաջացել են:
Անչափահասների տեղափոխման հետ կապված ծախսերը կրում է նրանց մշտական բնակության պետությունը:
2015թ. հոկտեմբերի 30-ին Տաջիկստանի Հանրապետության Դուշանբե քաղաքում ստորագրվել է Համաձայնագրին կից Կիրարկման արձանագրությունը, որը Հայաստանի Հանրապետությունը վավերացրել է 2016թ. հոկտեմբերի  20-ին և Հայաստանի Հանրապետության համար ուժի մեջ է մտել 2017թ. հունվարի 22-ին։
Նշված Կիրարկման Արձանագրությունը կարգավորում է անչափահասներին իրենց բնակության պետությունների վերադարձնելու գործընթացում ծախսերի փոխհատուցման փոխադարձ հաշվարկները և ֆինանսական փաստաթղթերի գործընթացը։ Համաձայնագրի կողմերի փոխադարձ հաշվարկներում որպես հիմնական միավոր է հանդիսանում ԱՄՆ դոլարը։
2024թ. օգոստոսի 9-ին Մինսկում կայացած ԱՊՀ մասնակից պետությունների ներքին գործերի նախարարների Խորհրդի նիստին ընդունվել է Որոշում, համաձայն որի հավանության է արժանացել «Անչափահասներին իրենց մշտական բնակության պետություններ վերադարձնելու հարցերով ԱՊՀ մասնակից պետությունների համագործակցության մասին 2002 թվականի հոկտեմբերի 7-ի Համաձայնագրին կից Կիրարկման արձանագրության մեջ փոփոխություններ կատարելու մասին արձանագրության նախագիծը։ 
Արձանագրության նախագիծը նախատեսում է անչափահասներին իրենց բնակության պետություններ վերադարձնելու գործընթացում ծախսերի փոխհատուցման փոխադարձ հաշվարկները բացի ԱՄՆ դոլարից կատարել նաև  ազգային արժույթներով:
Ելնելով վերոգրյալից՝ ՀՀ ներքին գործերի նախարարությունը նպատակահարմար է գտնում «Անչափահասներին իրենց մշտական բնակության պետություններ վերադարձնելու հարցերով ԱՊՀ մասնակից պետությունների համագործակցության մասին 2002 թվականի հոկտեմբերի 7-ի Համաձայնագրին կից Կիրարկման արձանագրության մեջ փոփոխություններ կատարելու մասին Արձանագրության ստորագրումը։
Արձանագրության կնքումը բխում է Հայաստանի Հանրապետության կառավարության 2021թ. օգոստոսի 18-ի N 1363-Ա որոշմամբ հաստատված՝ Հայաստանի Հանրապետության կառավարության 2021-2026 թվականների ծրագրի 1.1 Արտաքին քաղաքականություն բաժնի 15-րդ ենթակետից։ Հայաստանը շարունակելու է ակտիվ մասնակցել ԱՊՀ շրջանակներում համագործակցությանը և կազմակերպությունում ընթացող գործընթացներին։ Շարունակվելու է կարևորվել նաև ԱՊՀ երկրների հետ երկկողմ հարաբերությունների զարգացումը նպատակից։ 

